ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը․
ՀՀ կառավարության վերը նշված որոշման նախագծի (այսուհետ` Նախագիծ) ընդունումը պայմանավորված է Հայաստանի Հանրապետության կառավարության 2023 թվականի դեկտեմբերի 14-ի N 2156-Ա որոշմամբ Հայաստանի Հանրապետության հակակոռուպցիոն կոմիտեին (այսուհետ` Կոմիտե) ամրացված՝ քաղաք Երևան, Արաբկիր, Այգեձորի փողոց 67/5 և 67 հասցեներում գտնվող շենք-շինության 656.5 քառ. մետր մակերեսով տարածքի (այսուհետ` Տարածք) ընթացիկ վերանորոգման համար միջոցներ նախատեսելու անհրաժեշտությամբ:

2. Ընթացիկ իրավիճակը և առկա խնդիրները․
Հայաստանի Հանրապետության վարչապետի՝ 2022 թվականի դեկտեմբերի 06-ի             N 1450-Ա որոշմամբ Կոմիտեին տրամադրված 100 հաստիքային միավորները գրեթե համալրվել են, և նրանց աշխատանքային բավարար պայմաններով ապահովելու համար անհրաժեշտություն է առաջացել հնարավորինս շուտ իրականացնել Տարածքի ընթացիկ վերանորոգումը, ինչով պայմանավորված՝ «Գնումների մասին» ՀՀ օրենքի 15-րդ հոդվածի 6-րդ մասի համաձայն հայտարարվել է մրցույթ գնանշման հարցման ընթացակարգով, որի արդյունքում հաղթող ճանաչված մասնակցի՝ «Յան Բիլդինգ» ՍՊԸ և «Ջի ԷՄ ՊՐՈ» ՍՊԸ կոնսորցիումի և Կոմիտեի միջև 17.05.2024թ. կնքվել է N ՀՀ ՀԿԿ-ԳՀԱՇՁԲ-24/4-1 ծածկագրով պայմանագիրը (այսուհետ՝ Պայմանագիր), որի արժեքը կազմել է 59,900,000 ՀՀ դրամ (ներառյալ՝ ԱԱՀ): Հայաստանի Հանրապետության 2024թ. պետական բյուջեի 1231 «Կոռուպցիոն հանցագործությունների բացահայտման և քննության ապահովում» ծրագրի 11001 «Կոռուպցիոն հանցագործությունների բացահայտում և քննություն» միջոցառման (այսուհետ՝ Միջոցառում) «Շենքերի և կառույցների ընթացիկ նորոգում և պահպանում» հոդվածով նախատեսված  է 2,987,000 ՀՀ դրամ, որի սահմաններում Կոմիտեի վարչական շենքերի ընթացիկ վերանորոգման նպատակով կնքվել է պայմանագիր: Հաշվի առնելով այն հանգամանքը, որ Կոմիտեի տեխնիկական միջոցների մի մասը 2024 թվականին նվիրաբերվել է ԱՄՆ դեսպանատան Պետական դեպարտամենտի Թմրամիջոցների դեմ պայքարի և իրավապահ համագործակցության բյուրոյի կողմից, ուստի դրանց համար նախատեսված ազատ ֆինանսական միջոցները կարող են նպատակաուղղվել ընթացիկ վերանորոգման աշխատանքներին: Այդ նպատակով անհրաժեշտ է կատարել վերաբաշխում 35.8 մլն դրամի չափով, որից 3.4 մլն դրամը տնտեսվել է գնումների արդյունքում, 1231 Կոռուպցիոն հանցագործությունների բացահայտման և քննության ապահովում» ծրագրի 31001 «ՀՀ հակահոռուպցիոն կոմիտեի տեխնիկական հագեցվածության բարելավում» միջոցառումից 11001 «Կոռուպցիոն հանցագործությունների բացահայտում և քննություն» միջոցառում, ինչպես նաև 11001 «Կոռուպցիոն հանցագործությունների բացահայտում և քննություն» միջոցառման տնտեսագիտական դասակարգման 4215, 4261 և 4267 հոդվածներից գնումների արդյունքում առաջացած 6.6 մլն դրամ տնտեսումներն ուղղել  համապատասխան հոդվածին: Պայմանագրով նախատեսված գումարի մնացած մասը, համաձայն  ՀՀ կառավարության 2023 թվականի դեկտեմբերի 28-ի  N 2323-Ն որոշման 12-րդ հավելվածի,  Կոմիտեն կապահովի իր միջոցների հաշվին՝ կատարելով ներքին հոդվածային վերաբաշխում:

3. Առաջարկվող կարգավորման բնույթը․ 
[bookmark: _GoBack]Նախագծի նպատակն է Կոմիտեի՝ 1231 «Կոռուպցիոն հանցագործությունների բացահայտման և քննության ապահովում» ծրագրի 31001  «ՀՀ հակակոռուպցիոն կոմիտեի  տեխնիկական հագեցվածության բարելավում» հոդվածի միջոցների հաշվին 11001 «Կոռուպցիոն հանցագործությունների բացահայտում և քննություն» միջոցառմանը հատկացնել 35,766,440 ՀՀ դրամ, և նույն ծրագրի 11001 «Կոռուպցիոն հանցագործությունների բացահայտում և քննություն» միջոցառման  «Ապահովագրական ծախսեր», «Գրասենյակային նյութեր և հագուստ» և «Կենցաղային և հանրային սննդի նյութեր» հոդվածներով գնումների արդյունքում առաջացած տնտեսումները՝ 6,624,240 ՀՀ դրամը հատկացնել «Շենքերի և կառույցների ընթացիկ նորոգում և պահպանում» հոդվածին՝  քաղաք Երևան, Արաբկիր, Այգեձորի փողոց 67/5 և 67 հասցեներում գտնվող շենք-շինության 656.5 քառ. մետր մակերեսով տարածքի ընթացիկ վերանորոգման ծախսերի ֆինանսավորման համար:

4. Նախագծի մշակման գործընթացում ներգրավված ինստիտուտները և անձինք․ 
Նախագիծը մշակվել է Հակակոռուպցիոն կոմիտեի կողմից:

5. Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին․
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական բյուջեի եկամուտներում և ծախսերում փոփոխություններ չեն նախատեսվում։

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Որոշման նախագիծը բխում է Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հաստատված Կառավարության 20214-2026 թվականների ծրագրի 5-րդ բաժնի 5.5-րդ կետի դրույթներից:

